María Chivite Navascués andreak galdera egin du Hezkuntza Departamentuak Mentaliza zaitez kanpaina ikastetxeetan zabaltzeko baimenik ez emateko arrazoiei buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2008ko azaroaren 7ko 99. Nafarroako Parlamentuko Aldizkari Ofizialean.

Iruñean, 2008ko azaroaren 25ean

ERANTZUNA

Hezkuntza Departamentuaren Osasunaren Sustapen/Osasunerako Hezkuntza programaren arduradunek ez dakite zergatik dioen honako hau María Chivite foru parlamentariak: “Hezkuntza Departamentuak Mentaliza zaitez programa garatzea eta zabaltzea eragotzi zuen”.

Horri dagokionez, hau azpimarratu nahi dute:

– Antolamendu eta Berrikuntza Zerbitzuak “Mentaliza zaitez” kanpainari buruzko informazioa bidali zien Nafarroako Foru Komunitateko ikastetxe guztietako zuzendariei, interesa badute ere ANASAPSekin harremanetan jartzeko, kanpainaren barruan ikastetxeetan jarduerak egiteko.

